
	1. 
	ՀՀ ԿԱ պետական եկամուտների կոմիտե
	«Հաշվապահական հաշվառման մասին» ՀՀ օրենքի նախագծի վերաբերյալ.

1. «Հաշվապահական հաշվառման մասին» ՀՀ օրենքի 5.1-րդ հոդվածով նախա​տեսված է, որ ՀՀ հարկային օրենսգրքին համապատասխան հաշվարկված` նախորդ տարվա համախառն եկամտի չափը 500 մլն. դրամից ավելի և 1 մլրդ. դրամից ավելի լինելու դեպքում կազմակերպությունները (ըստ ժամանակացույցի) պարտավոր են հաշվապահական հաշվառումը վարել հաշվապահական հաշվառման ոլորտը կար​գա​վորող օրենսդրության պահանջներին համապատասխան հաշվապահական հաշ​վառում վարելու հնարավորություն ընձեռող համակարգչային ծրագրերով, որոնց հա​մա​պատասխանության որոշման կարգը հաշվապահական հաշվառման ոլորտը կար​գավորող օրենսդրության պահանջներին սահմանում է ՀՀ կառավարությունը: 

Նշված հոդվածով սահմանված ժամանակացույցը և հաշվապահական հաշ​վառ​ման համակարգչային ծրագրերին ներկայացվող պահանջները չեն վերաբերում բան​կերին, վարկային կազմակերպություններին, ապահովագրական ընկերություններին և ներդրումային ընկերություններին, որոնց մոտ հաշվապահական հաշվառման ավտո​մա​տացված համակարգերի ներդրման պահանջները սահմանում է ՀՀ կենտրոնական բանկը: 

Հարկ է նշել, որ ՀՀ հարկային օրենսգրքի (այսուհետ` օրենսգիրք) 350-րդ հոդ​վածի 1-ին մասի 9-րդ կետի համաձայն` հարկային մարմինը հարկային հսկողություն իրա​կանացնելիս օգտագործում է հետևյալ տեղեկությունները, մասնավորապես` «Հաշվապահական հաշվառման մասին» ՀՀ օրենքին համապատասխան հաշվա​պա​հա​կան հաշվառումը համակարգչային ծրագրերով վարելու պարտավորություն ունեցող կազ​​մակերպությունների կողմից վարվող համակարգչային ծրագրի միջոցով ստեղծ​ված ֆայլի պատճենի տվյալները:

Օրենսգրքի 351-րդ հոդվածի 1-ին մասի 3-րդ կետի համաձայն` համալիր հար​կային ստուգումների ընթացքում հարկային մարմինն անուղղակի եղանակներով իրա​կա​նացնում է հարկ վճարողի հարկման բազաների և հարկային պար​տա​վո​րութ​յուն​ների գնահատում (վերագնահատում)՝ հետևյալ հիմքերից որևէ մեկի առկայության դեպ​​քում, մասնավորապես` հաշվապահական հաշվառման համակարգչային ծրագրի մի​ջո​​ցով ստեղծված ֆայլի պատճենն օրենսդրությամբ սահմանված դեպքերում ստու​գում իրականացնող պաշտոնատար անձանց էլեկտրոնային կրիչով չտրամադրելու դեպ​քում:
Օրենսգրքի 405-րդ հոդվածի 1-ին մասի համաձայն` «Հաշվապահական հաշ​վառ​ման մասին» ՀՀ օրենքին համապատասխան հաշվապահական հաշվառումը հա​մա​​​կարգչային ծրագրերով վարելու պարտավորություն ունեցող կազ​մա​կեր​պութ​յուն​ների կողմից հաշվապահական հաշվառումը «Հաշվապահական հաշ​վառման մասին» ՀՀ օրենքով սահմանված համակարգչային ծրագրերով չվարելը համալիր հարկային ստուգ​ման ընթացքում հայտնաբերելու կամ համալիր հարկային ստուգում իրա​կա​նաց​նող պաշտոնատար անձանց գրավոր պահանջով դրան հաջորդող աշխա​տանքային օրը նույն հոդվածով սահմանված՝ հաշվապահական հաշվառման համա​կարգչային ծրագրի միջոցով ստեղծված ֆայլի պատճենը (ստուգման հանձնա​րա​րա​կա​նով ընդգրկվող ժամանակահատվածի մասով) ստուգում իրականացնող պաշտո​նա​տար ան​ձանց էլեկտրոնային կրիչով չտրամադրելու դեպքում գանձվում է տուգանք՝ (1) 5 մլն. դրամի չափով՝ оրենսգրքով սահմանված կարգով հաշվարկված՝ նախորդ հար​կային տարվա արդյունքներով համախառն եկամտի 1 մլրդ. դրամի շեմը գերա​զանցած կազ​մա​կերպությունների նկատմամբ, (2) 3 մլն. դրամի չափով՝ оրենսգրքով սահ​ման​ված կար​գով հաշվարկված՝ նախորդ հարկային տարվա արդյունքներով համա​խառն եկամտի 500 մլն. դրամի շեմը գերազանցած կազմակերպությունների նկատ​մամբ: Նույն հոդվածի 2-րդ մասի համաձայն` հաշվապահական հաշվառման համա​կարգչային ծրագրի միջոցով ստեղծված ֆայլի պատճենը ստուգում իրակա​նացնող պաշ​տոնատար անձանց էլեկտրոնային կրիչով տրամադրումն արձանագրվում է հանձնման-ընդունման ակտով, որը ստորագրում են հարկ վճարողը և ստուգում իրա​կա​նացնող պաշտոնատար անձինք, իսկ 3-րդ մասի համաձայն` բանկերի, վարկային կազ​​մակերպությունների, ապահովագրական ընկերությունների կամ ներդրումային ըն​կե​րությունների կողմից հաշվապահական հաշվառման համակարգչային ծրագրի մի​ջոցով ստեղծված ֆայլի պատճենը ստուգում իրականացնող պաշտոնատար ան​ձանց կողմից պահանջվելու և էլեկտրոնային կրիչով նշյալ պաշտոնատար անձանց տրա​մադրվելու կարգն ու պայմանները սահմանում է ՀՀ կառավարությունը:
«Հաշվապահական հաշվառման մասին» ՀՀ նոր օրենքի նա​խագծում բացա​կա​յում է ՀՀ կառավարության կողմից սահմանված` հաշ​վա​պա​հա​կան հաշվառման ոլորտը կարգավորող օրենսդրության պահանջներին համա​պա​տաս​​խան հաշվա​պա​հա​​​կան հաշվառման վարումը համակարգչային ծրագրերով պար​տա​դիր վարելու դրույ​թը և, հաշվի առնելով օրենսգրքի վերը նշված իրավական կար​գա​վորումները, առաջարկում ենք նախագիծը լրաց​նել օրենսդրութ​յամբ սահմանված կարգով համա​կարգ​չային ծրագրերով հաշ​վա​պա​հա​կան հաշ​վառ​ման վարման դրույթներով:


	
Ընդունվել է: Օրենքի նախագիծը խմբագրվել է: 


	
	
	2. Նախագծի 12-րդ հոդվածի 1-ին մասով նախատեսվում է, որ հանրային հաշ​վետվողականություն ունեցող կազմակերպություններում, խոշոր և միջին կազ​մա​կեր​պութ​յուններում գլխավոր հաշվապահ կարող են աշխատել փորձագետ հաշվա​պահ​ները և աուդիտորները: Այն դեպքում, երբ հանրային հաշվետվողականություն ունեցող կազ​մակերպությունում, խոշոր և միջին կազմակերպությունում հաշվապահական հաշ​վառումը վարվում է մասնագիտացված կազմակերպության կողմից, ապա վերջինիս կողմից գլխավոր հաշվապահի գործառույթներն իրականացնող լիազորված անձը ևս պետք է լինի փորձագետ հաշվապահ կամ աուդիտոր: Նախագծի 3-րդ գլխով նա​խա​տես​վում են փորձագետ հաշվապահի որակավորմանը վերաբերող դրույթները: Ի դեպ, փոր​ձագետ հաշվապահի որակավորման վկայականը տրվում է Պալատի կողմից (նախագծի 19-րդ հոդված, 2-րդ մաս): 

Վարչական իրավախախտումների վերաբերյալ ՀՀ օրենսգրքի 16913-րդ հոդվածի համաձայն` հրապարակվող ֆինանսական հաշվետվություններն ստորագրելը հաշ​վա​պահի կողմից, որը որակավորված չէ հաշվապահական հաշվառումը կարգավորող պե​տա​կան մարմնի սահմանած կարգով, կամ անստորագիր ներկայացնելը առա​ջացնում է տուգանքի նշանակում` սահմանված նվազագույն աշխատավարձի հիս​նապատիկի չափով: Նույն խախտման կատարումն այն անձի կողմից, որը նշված խախտման հա​մար վարչական տույժի է ենթարկվել անմիջապես նախորդող ժամա​նա​կա​շրջանի ֆի​նան​սական հաշվետվությունները ներկայացնելիս` առաջացնում է տու​գանքի նշա​նա​կում` սահմանված նվազագույն աշխատավարձի երկու​հար​յուր​հիս​նա​պա​տիկի չափով:

Ելնելով վերոգրյալից` առաջարկում ենք նախագծում փորձագետ հաշվապահի փոխարեն նախատեսել որակավորվող հաշվապահի դրույթներ, իսկ նախագծի 3-րդ գլխով նախատեսվող` որակավորմանը վերաբերող դրույթներում Պալատի փոխարեն (որը չի հանդիսանում պետական մարմին) նախատեսել ՀՀ ֆինանսների նա​խա​րա​րութ​յանը, կամ համապատասխան օրենսդրական փոփոխություններ նախատեսել Վար​չական իրավախախտումների վերաբերյալ ՀՀ օրենսգրքի 16913-րդ հոդվածում:


	Չի ընդունվել:
Փորձագետ հաշվապահների որակավորումը նախատեսվում է անցկացնել մասնագիտացված կառույցների կողմից:

	
	
	     3. Վարչական իրավախախտումների վերաբերյալ ՀՀ օրենսգրքի 16912-րդ հոդվածին համապատասխան` օրենքով սահմանված դեպքերում և ժամկետներում ֆինանսական հաշ​վետվությունները պետական մարմիններ չներկայացնելը կամ դրանք օրենքով սահմանված կարգով և ժամկետներում չհրապարակելը` առաջացնում է տուգանքի նշանակում, իսկ 2442-րդ հոդվածի համաձայն` օրենսգրքի 16912-րդ և 16913-րդ հոդ​ված​ներով նախատեսված վարչական իրավախախտումների վերաբերյալ գոր​ծերը քննում և վարչական տույժեր են նշանակում հարկային մարմինները, հետ​ևա​բար` նա​խագծի 29-րդ հոդվածի 6-րդ մասում ֆինանսական հաշ​վետվութ​յունների հրա​պա​րակման առումով առաջարկում ենք նախատեսել, որ http://www.azdarar.am կայքում կամ իրենց (կազ​մա​կեր​պութ​յունների) ինտերնետային կայքում հրապարակելուն զուգա​հեռ այն կազմակերպությունները, որոնք հաշ​վետվութ​յունները կհրապարակեն իրենց ին​տեր​​​նե​տային կայքում, ապա դրանք հրապարակված կհամարվեն, եթե ներ​կա​յաց​վեն նաև հարկային մարմին: Բացի այդ, առաջարկում ենք նախագծում նա​խա​տեսել հաշ​​վա​պահների որակավորված լինելու ցանկի հրապարակման նորմ, որը հնա​րա​վո​րութ​յուն կընձեռի հարկային մարմիններին պարզել հաշվապահի որա​կա​վոր​ված լի​նե​լու կամ չլինելու հանգամանքը: 

	Ընդունվել է մասնակի, նախագիծը խմբագրվել է:
Ինչ վերաբերվում է հաշվապահների որակավորված լինելու ցանկի հրապարակման նորմին՝ օրենքի նախագծի 3-րդ հոդվածի 17-րդ մասով սահմանված է, որ  փորձագետ հաշվապահը այն ֆիզիկական անձն է ով որպես փորձագետ հաշվապահ անդամակցում է մասնագիտացված կառույցին: Ֆիզիկական անձը ճանաչվում է որպես փորձագետ հաշվապահ այն ամսաթվից, երբ նրա մասին տեղեկությունները գրանցվում են մասնագիտացված կառույցի ռեեստրում, իսկ ռեեստրը հրապարակային է:
 

	
	
	«Հաշվապահական հաշվառման և աուդիտորական գործունեության կարգավորման և հանրային վերահսկողության մասին» ՀՀ օրենքի նախագծի վերաբերյալ.

Նախագծի 9-րդ հոդվածի 5-րդ մասի 1-ին կետով նախատեսվում է, որ նույն հոդվածի 2-րդ մասի 1-ին և 2-րդ կետերի համաձայն` թարգմանված հաշվապահական հաշ​վառումը և աուդիտորական գործունեությունը կարգավորող նորմատիվ իրավական ակտերի նախագծերը ներկայացվում են Հանրային վերահսկողության խորհուրդ։ Հանրային վերահսկողության խորհուրդը նորմատիվ իրավական ակտերի նախագծերը մաս​նագիտական փորձաքննության ենթարկելուց հետո, համապատասխան եզրա​կա​ցութ​յամբ ներկայացնում է դրանք քաղաքականություն իրականացնող մարմին, օրենսդրությամբ սահմանված պահանջներին համապատասխան պաշտոնական հրա​պա​րակման համար։
Ի դեպ, նախագծի 37-րդ հոդվածի 1-ին և 2-րդ մասերով սահմանվում է, որ Հանրային վերահսկողության խորհուրդը հաշվապահական հաշվառման և աու​դի​տորական գործունեության կարգավորման նկատմամբ հանրային վերա​հսկո​ղութ​​յան գոր​ծառույթներ իրականացնելու նպատակով, օրենքի համաձայն ստեղծված, ՀՀ ֆի​նանսների նախարարությանը կից մարմին է: Հանրային վերահսկողության խոր​հուրդը գործում է հասարակական հիմունք​ներով: Իսկ 40-րդ հոդվածով նախատեսվում է, որ Հան​րային վերահսկողության խորհուրդը կազմված է յոթ անդամից՝ նախագահ, նա​խա​գահի տեղակալ և հինգ անդամ: Խորհրդի անդամները նշանակվում են հինգ տարի ժամկետով: Խորհրդի անդամներին, այդ թվում` նախագահին և նախագահի տե​ղա​կա​լին նշանակում է ՀՀ ֆինանսների նախարարը` հետևյալ կառույցների ներկայացմամբ՝ (1) ՀՀ ֆինանսների նախարություն՝ երեք անդամ, որոնցից առնվազն մեկը ներկա​յաց​նում է հաշվապահական հաշվառում կամ աուդիտ մասնագիտությունը, (2) ՀՀ կենտրո​նա​կան բանկը՝ երկու անդամ, որոնցից մեկը ներկայացնում է բանկային հա​մա​կարգը, իսկ մյուսը՝ արժեթղթերի շուկան, (3) 
ՀՀ տնտեսական զարգացման և ներդրումների նա​խարարությունը՝ մեկ անդամ, (4) 
ՀՀ կրթության և գիտության նա​խա​​րարությունը՝ մեկ անդամ, որը ներկայացնում է բարձրագույն կրթական համակարգը:
Հաշվի առնելով օրենսգրքի 15-րդ հոդվածի 7-րդ մասով սահմանված իրա​վա​կար​գավորումը (օրենսգրքի` առանձին հարկատեսակներին վերաբերող բաժիններով սահ​մանված դեպքերում հարկի կամ հարկման բազայի հաշվարկման համար հիմք հան​դիսացող հաշվառումն իրականացվում է հաշվապահական հաշվառումը և ֆի​նանսական հաշվետվությունները կարգավորող օրենքներով և այլ իրավական ակտե​րով սահմանված դրույթների հիման վրա, եթե օրենսգրքով չեն նախատեսվում դրանց կիրառության առանձնահատկություններ), ՀՀ ԿԱ պետական եկամուտների կոմիտեն առա​ջարկում է Հանրային վերահսկողության խորհրդի կազմում, որպես անդամ, ընդգրկել նաև ՀՀ ԿԱ պետական եկամուտների կոմիտեի ներկայացուցիչներին: 

	Ընդունվել է: Նախագիծը խմբագրվել է:

	
	ՀՀ տնտեսական զարգացման և ներդրումների նախարարություն
	«Հաշվա​պա​​հական հաշվառման մասին» Հայաստանի Հանրապետության օրենքի նախագծի վերաբերյալ

1. 3-րդ Հոդվածի 1-ին մասի 7-10-րդ և 14-16-րդ կետերում ներառված հասկացությունները և դրանց չափորոշիչները հնարավորության  սահման​​ներում մոտարկել «Փոքր և միջին ձեռնարկատիրության պետական աջակցության մասին» ՀՀ օրենքի 2-րդ հոդվածով սահմանված ՓՄՁ սուբյեկտների դասակարգմանը,

	Չի ընդունվել: 
Չափանիշները սահմանվել են հիմք ընդունելով միջազգային լավագույն փորձը և ամբողջությամբ համապատասխա​նում են ԵՄ հաշվապահական հաշվառման դիրեկտիվին


	
	
	2. 3-րդ Հոդվածի 2-րդ մասում հստակեցնել ցուցանիշների գումարների հաշվարկները: 


	Ընդունվել է: 
Նախագիծը խմբագրվել է:

	
	
	3. 11-րդ Հոդվածի 2-րդ մասում «պատրաստելու» բառից հետո լրացնել «և ներկայացնելու» բառերը


	Չի ընդունվել: 
Օրենքի նախագծի 8-րդ հոդվածի 1-ին մասի համաձայն ֆինանսական հաշվետվությունների ներկայացման համար պատաս​խա​նա​տու է կազմակերպության ղեկավարությունը:



	
	
	4. 13-րդ Հոդվածի 1-ին մասի 2-րդ կետը շարադրել նոր բովանդակությամբ «2.անընդհատ` կազմակերպության պետական գրանցման պահից մինչև օրենսդրությամբ սահմանված կարգով նրա վերակազմակերպումը կամ լուծարումը»: 
Նույն հոդվածի 1-ին  մասը լրացնել հետևյալ բովանդակությամբ նոր «3-րդ» կետով. «3) Հայաստանի Հանրապետության արժույթով` հայկական դրամով»: 

	Ընդունվել է: 
Նախագիծը խմբագրվել է:
Չի ընդունվել:

«Արտարժույթի փոխարժեքի փոփոխությունների հետևանքները» ՀՀՄՍ 21-ի համաձայն կազմակերպությունն է որոշում իր ֆունիցիոնալ արժույթը՝ կախված այն հիմնական տնտեսական միջավայրից, որտեղ կազմակերպությունը իրականացնում է գործունեութ​յուն:

	
	

	5. 14-րդ Հոդվածում առաջարկում ենք լրացնել հետևյալ բովանդակությամբ նոր 6-րդ կետով «6. Սկզբնական հաշվառման փաստաթղթերում սխալի ուղղումը համաձայնեցվում է տնտեսական գործառնության մասնակիցների հետ և հաստատվում տվյալ փաստաթուղթն ստորագրելու իրավունք ունեցող անձանց ստորագրություններով` նշելով ուղղման տարին, ամիսը և ամսաթիվը: Դրամարկղային և բանկային փաստաթղթերում սխալների ուղղում չի թույլատրվում»:
	Չի ընդունվել: 
Սկզբնական հաշվառման փաստաթղթերում սխալների ուղղման հետ կապված հարցերը կկարգավորվեն կազմակերպության ներքին իրավական փաստաթղթերով:  

	
	
	6. 18-րդ Հոդվածում առաջարկում ենք լրացնել հետևյալ բովանդակությամբ նոր «3-րդ» կետով «3. Հաշվապահական հաշվառման փաստաթղթերի պահպանումը կազմակերպելու պատասխանատվությունը կրում է կազմակերպության ղեկավարը»:  

	Չի ընդունվել: Հաշվապահական հաշվառման փաստաթղթերի պահպանումը կազմակերպելը կազմակերպության ներքին իրավական փաստաթղթերով կարգավորման ենթակա հարց է:  

	
	
	7. 19-րդ Հոդվածի 2-րդ մասի 3-րդ կետի վերջին նախադասությունը առաջարկում ենք հանել, քանի որ անհասկանալի և հիմնավոր չէ աշխատանքային փորձին վերաբերող պահանջների առանձին սահմանման նպատակը:


	Չի ընդունվել:

Օրենքում տեղին չէ մանրամասն նկարագրել  աշխատանքային փորձին վերաբերող պահանջները։ Մասնագիտացված կառույցները (ինքնակարգավորվող կազմակերպությունները) սովորաբար նման հարցերը կարգավորում են ներքին իրավական ակտերով։ 

	
	
	8. Խմբագրման կարիք ունի 19-րդ Հոդվածի 3-րդ մասը, քանի որ տվյալ դեպքում պարզ չէ փորձագետ հաշվապահների որակավորման ստուգումն իրականացվում է քննությունների միջոցով, թե որակավորումն է իրականացվում քննությունների միջոցով,

	Ընդունվել է: 
Նախագիծը խմբագրվել է:


	
	
	9. 19-րդ Հոդվածի 6-րդ մասում «զարգացում» բառը փոխարինել «վերապատրաստում» բառով:


	Չի ընդունվել:
Հաշվապահների միջազգային դաշնության Կրթության միջազգային ստանդարտներով 17-րդ հոդվածի 6-րդ մասում նշված գործընթացը կոչվում է «շարունակական գործունեություն» զարգացում»։ 



	
	
	10. 21-րդ Հոդվածի 1-ին մասում «միջնակարգ» բառը փոխարինել «բարձրագույն» բառով՝ համապատասխանեցնելով նաև հոդված 19-ի 2-րդ մասի 2-րդ կետին, քանի որ ըստ նախագծի ստացվում է, որ միջնակարգ կրթություն ունեցող անձը՝ առանց մասնագիտական համապատասխան կրթություն ունենալու կարող է ստանալ որակավորում, 


	Չի ընդունվել:
Քննություններին մասնակցելու համար բավարար է միջնակարգ կրթությունը, իսկ որակավորում ստանալու համար անհրաժեշտ է բարձրագույն կրթություն։ Նման մոտեցումը հնարավորություն է տալիս ուսանողներին ուսուցանման գործընթացում ևս մասնակցել քննություններին։

	
	
	11. 23-րդ Հոդվածի 1-ին մասի 2-րդ կետը համապատասխանեցնել Հոդված 21-ի 2-րդ մասի 2-րդ կետի դրույթներին: Միաժամանակ անհրաժեշտ է հստակեցնել նույն մասի 4-րդ կետում նշված արտաքին վերահսկողության ենթարկվելուց խուսափման դեպքերը:


	Ընդունվել է:
Նախագիծը խմբագրվել է:

	
	
	12. 23-րդ Հոդվածի 1-ին մասի 3-րդ կետում առաջարկում ենք խմբագրել «մասնավորապես ծանր հիվանդություն» եզրույթը՝ հաշվի առնելով Աշխատանքային ճրենսդրությամբ սահմանված ժամանակավոր անաշխատունակության հետևանքով առաջացած աշխատողի երաշխիքները:


	Չի ընդունվել:

Անհրաժեշտության դեպքում այդ մասին անդրադարձ կլինի «Հաշվապահական հաշվառման և աուդիտորական գործունեության կարգավորման և հանրային վերահսկողության մասին» օրենքով նախատեսվող «Շարունակական մասնագիտական զարգացման կարգում»։

	
	
	13. 26-րդ Հոդվածի 2-րդ մասում «գործունեության դադարեցման նպատակով համապատասխան դիմումը պետական ռեգիստր մուտք լինելու օրն ընկած ժամանակահատվածը» բառերը փոխարինել «մինչև օրենսդրությամբ սահմանված կարգով նրա վերակազմակերպումը կամ լուծարումը» բառերով,


	Ընդունվել է:
Նախագիծը խմբագրվել է:

	
	
	«Աուդիտորական գործունեության մասին» Հայաստանի Հանրապետության օրենքի նախագծի վերաբերյալ
1. 3-րդ Հոդվածի 1-ին մասի 1-ին կետում «Պալատի ռեեստրում որպես աուդիտոր գրանցված ֆիզիկական անձ» բառերը փոխարինել «աուդիտորի որակավորում ստացած ֆիզիկական անձը» բառերով,


	Չի ընդունվել:
Մասնագիտացված կառույցի անդամ լինելը պարտադիր է՝ հետագայում իրականացված աուդիտ որակի և շարունակական մասնագիտական զարգացման պահանջների նկատմամբ պատշաճ հսկողություն իրականացնելու համար:

	
	
	2. 3-րդ Հոդվածի 1-ին մասի 3-րդ կետում «հիմնարկ» բառը փոխարինել «հիմնարկը կամ անհատ ձեռնարկատերը» բառերով,


	Չի ընդունվել:

Անհատ ձեռնարկատերը «Հաշվապահական հաշվառման մասին» ՀՀ օրենքի համաձայն ֆինանսական հաշվետվություններ չի պատրաստում, հետևաբար այն չի կարող ենթարկվել աուդիտի։



	
	
	3. 3-րդ Հոդվածի 1-ին մասի 5-րդ կետը առաջարկում ենք հանել, քանի որ Նախագծի 11-րդ հոդվածով սահմանվում է աուդիտորական գործունեության հասկացությունը,

	Ընդունվել է:
Նախագիծը խմբագրվել է:

	
	
	4. 28-րդ Հոդվածի 6-րդ մասում «զարգացում» բառը փոխարինել «վերապատրաստում» բառով,


	Չի ընդունվել:

Հաշվապահների միջազգային դաշնության Կրթության միջազգային ստանդարտներով 17-րդ հոդվածի 6-րդ մասում նշված գործընթացը կոչվում է «շարունակական գործունեություն» զարգացում»։ 

	
	
	5. 32-րդ Հոդվածի 1-ին մասի 6-րդ կետում առաջարկում ենք հստակեցնել    «արտաքին վերահսկողության ենթարկվելուց խույս տալու» արտահայտությունը և սահմանել դեպքերը,


	Չի ընդունվել:
Անհրաժեշտության դեպքում հստակեցումները կկատարվեն մասնագիտացված կառույցի համապատասխան ներքին իրավական ակտերով

	
	
	6. 24-րդ Հոդվածի 2-րդ մասի 4-րդ կետից հանել «Պալատի անդամ չհանդիսանալու կամ» բառերը,


	Ընդունվել է:

Նախագիծը խմբագրվել է:

	
	
	7. 26-րդ Հոդվածի 1-ին մասի 3-ին կետում «եզրակացությունը» բառից հետո լրացնել «և հաշվետվությունը» բառերը, ինչը նախատեսված է Նախագծի հոդված 21-ի 2-րդ մասով, 


	Չի ընդունվել:

Օրենքի նախագծի 16-րդ հոդվածի 2-րդ կետի համաձայն ղեկավարությանը ուղղված հաշվետվությունը պարտադիր կազմվող փաստաթուղթ չէ (Պայմանագրով նախատեսված դեպքերում կամ աուդիտորական կազմակերպության նախաձեռնությամբ, կազմվում է նաև ղեկավարությանն ուղղված հաշվետվություն (նամակ ղեկավարությանը)):

	
	
	8. 30-րդ Հոդվածի 1-ին մասում «միջնակարգ» բառը փոխարինել «բարձրագույն» բառով՝ համապատասխանեցնելով հոդված 28-ի 2-րդ մասի 2-րդ կետին,


	Չի ընդունվել:
Քննություններին մասնակցելու համար բավարար է միջնակարգ կրթությունը, իսկ որակավորում ստանալու համար անհրաժեշտ է բարձրագույն կրթություն։ Նման մոտեցումը հնարավորություն է տալիս ուսանողներին ուսուցանման գործընթացում ևս մասնակցել քննություններին։

	
	
	«Հաշվապահական հաշվառման և աուդիտորական գործունեության կարգավորման և հանրային վերահսկողության մասին» Հայաստանի Հանրապետության օրենքի նախագծի վերաբերյալ

1.«Հաշվա​պա​​հական հաշվառման մասին» ՀՀ օրենքի նախագծի 3-րդ հոդվածի 1-ին մասի 17-րդ կետի սահմանման համաձայն «փորձագետ հաշվապահ՝ ֆիզիկական անձ, ով որպես փորձագետ հաշվապահ անդամակցում է Պալատին: Ֆիզիկական անձը ճանաչվում է որպես փորձագետ հաշվապահ այն ամսաթվից, երբ նրա մասին տեղեկությունները գրանցվում են Պալատի ռեեստրում»,  իսկ հոդված 12-ի 1-ին մասի համաձայն «Հանրային հաշվետվողականություն ունեցող կազմակերպություններում, խոշոր կազմակերպություններում և միջին կազմակերպություններում գլխավոր հաշվապահ կարող են աշխատել փորձագետ հաշվապահները և աուդիտորները»: Միաժամանակ «Աուդիտորական գործունեության մասին» ՀՀ օրենքի նախագծի 3-րդ հոդվածի 1-ին մասի 1-ին և 2-րդ կետերի սահմանումների համաձայն «1.աուդիտոր՝ Պալատի ռեեստրում որպես աուդիտոր գրանցված ֆիզիկական անձ, 2.աուդիտորական կազմակերպություն՝ աուդիտորական ծառայություններ մատուցելու իրավունք ունեցող իրավաբանական անձ, որը հանդիսանում է Պալատի անդամ», իսկ 8-րդ հոդվածի 1-ին մասի համաձայն «Աուդիտորական կազմակերպությունը ձեռք է բերում աուդիտորական ծառայություններ մատուցելու իրավունք այն ամսաթվից, երբ նրա մասին տեղեկությունները գրանցվում են Պալատի` աուդիտորական կազմակերպությունների, աուդիտորների և փորձագետ հաշվապահների ռեեստրում»: Իսկ հոդված 11-ի 4-րդ մասի  համաձայն  «Աուդիտորական ծառայության իրականացումն առանց Պալատին անդամակցելու արգելվում է»: Միաժամանակ «Հաշվապահական հաշվառման և աուդիտորական գործունեության կարգավորման և հանրային վերահսկողության մասին» Հայաստանի Հանրապետության օրենքի նախագծի Հոդված 10-ի համաձայն «Պալատին պարտադիր անդամակցում են աուդիտորները, աուդիտորական կազմակերպությունները և փորձագետ հաշվապահները»:  Այսպիսով ստացվում է, որ նշված անձինք   գործունեություն  կարող են իրականացնել, կամ որպես գլխավոր հաշվապահ աշխատել միայն Պալատին անդամակցելու դեպքում, մինչդեռ ՀՀ սահմանադրության 28-րդ հոդվածի 4-րդ պարբերության համաձայն «Մարդուն չի կարելի հարկադրել անդամագրվելու որևէ կուսակցության կամ միավորման»: ՈՒստի առաջարկում ենք աուդիտորների և որակավորված հաշվապահների գործունեությունը արգելելու հիմքում դնել ոչ թե Պալատին պարտադիր անդամակցությունը, այլ Պալատի կողմից տրվող համապատասխան որակավորման վկայականների բացակայությունը:   
	Ընդունվել է մասնակի:
Նախագծերի փաթեթում՝ Պալատի որպես միակ կառույցի գաղափարը փոխարինլվել է մի քանի մասնագիտացված կառույցներ ունենալու հնարավորությամբ: Այնուամենայնիվ, մասնագիտացված կառույցին անդամակցությունը պարտադիր է, քանի որ հնարավորություն է ընձեռնելու հետագայում ապահովել իրականացված աուդիտ որակի և շարունակական մասնագիտական զարգացման պահանջների նկատմամբ պատշաճ հսկողություն:  

	
	
	2. «Հաշվապահական հաշվառման մասին» ՀՀ օրենքի նախագծում, և՛ «Աուդիտորական գործունեության մասին» ՀՀ օրենքի նախագծում  վկայականի չեղարկման վերաբերյալ նախատեսել նաև դատական կարգով բողոքարկման հնարավորություն: 
	Ընդունվել է:
Նախագիծը խմբագրվել է:

	
	
	3. Հաշվի առնելով այն հանգամանքը, որ ՀՀ տարածքում գործում են  Հաշվապահական հաշվառ​ման միջազգային ստանդարտների խորհրդի (IASB) կողմից հրապարակված ստանդարտները, առաջարկում ենք և՛      «Հաշվապահական հաշվառման մասին» ՀՀ օրենքի նախագծում, և՛ «Աուդիտորական գործունեության մասին» ՀՀ օրենքի նախագծում նախատեսել միջազգային որակավորման վկայականների հիման վրա (առանց որակավորման քննությունների) Պալատի կողմից որակավորման վկայականների տրամադրման հնարավորություն:

	Չի ընդունվել:

«Հաշվապահական հաշվառման մասին» ՀՀ օրենքի նախագծի  17-րդ հոդվածով սահմանված են փորձագետ հաշվապահների որակավորման հետ կապված հարցերը: Մասնավորապես , հոդվածի 4-րդ մասով սահմանված է, որ մասնագիտացված կառույցի կողմից սահմանված որակավորման քննություններից ազատման կարգի համաձայն դիմորդը կարող է ազատվել որոշակի առարկաների գծով քննություններ հանձնելուց:

	
	
	4. Հստակեցնել, արդյոք «Հաշվապահական հաշվառման և աուդիտորական գործունեության կարգավորման և հանրային վերահսկողության մասին» օրենքի նախագծի հոդված 2-ի 1-ին մասի 12-րդ կետի գործող արուդիտորին վերաբերող պահանջները գործում են միաժամանակ, թե` գործող աուդիտոր համարվելու համար հնարավոր է պահանջներից միայն մեկի բավարարումը:  
	Ընդունվել է:
Նախագիծը խմբագրվել է:

	
	
	5. Նախագծի 32-րդ հոդվածով սահմանվում են Պալատի անդամի նկատմամբ կիրառվող կարգապահական պատասխանատվության միջոցներ՝ նախազգուշացում, տուգանքի կիրառում, անդամակցության կասեցում, անդամակցության դադարեցում, որոնց կիրառման հիմք է հանդասանալու  Պալատի կողմից իրականացվող արտաքին գնահատման ընթացակարգերով տրված գնահատման արդյունքները: Փաստորեն ինքնակակարգավորվող ոչ պետական, ոչ առևտրային կազմակերպությանը   նախագծով առաջարկվում է վերապահել այնպիսի իրավասություններ, որում սուբյեկտիվ մոտեցումները ակնհայտ են, հատկապես տուգանքների կիրառումը, ինչը մուտքագրվելու է ոչ թե պետական բյուջե, այլ Պալատի հաշվին: 
	Ընդունվել է մասնակի:

Պալատի գաղափարը փոխարինվել է հավատարմագրված մասագիտացված կառույցի գաղափարով, որոնք ըստ էության կարող են լինել մեկից ավելի: Օրենքի նախագծի 29-րդ հոդվածով սահմանված կարգապահական պատասխանատվության միջոցները կիրառվելու են միայն մասնագիտացված կառույցի անդամների նկատմամբ, և այդ կարգապահական միջոցների կիրառումը համաձայնեցվելու է Հանրային վերահսկողության խորհրդի հետ, հետևաբար, կարծում ենք, սուբյեկտիվ մոտեցումներ լինել չեն կարող:

	
	
	6.  11-րդ Հոդվածի 2-րդ մասի 8-րդ կետը հանել կամ հստակ սահմանել ներկայացվող փաստաթղթերը, քանի որ մեր կարծիքով ներկայացման ենթակա փաստաթղթերը սպառիչ սահմանված են: Այս առումով նույն հոդվածի 6-րդ մասի 2-րդ կետից հանել «կամ սույն հոդվածով պահանջվող փաստաթղթերի ոչ ամբողջական ներկայացումը» բառերը: Առաջարկում ենք նույն պատճառաբանությամբ հանել կամ հստակեցնել Հոդված 13-ի 2-րդ մասի 6-րդ կետը և 6-րդ մասի 1-ին կետի «և անդամակցության վերաբերյալ Պալատի կողմից սահմանված պահանջներին» բառերը:

	Ընդունվել է: 
Նախագիծը խմբագրվել է:

	
	
	7. Համաձայն նախագծի Պալատին պարտադիր անդամակցությունը հիմք է հանդիսանում փորձագետ հաշվապահների, աուդիտորական կազմակերպությունների և աուդիտորների համար մասնագիտական գործունեություն ծավալելու համար, իսկ անդամակցությունը կասեցնելու, դադարեցնելու կամ պատասխանատվության միջոցների կիրառման համար հիմք է հանդիսանում նաև նշված անձանց ներկայացվող պահանջների պահպանումը, ուստի առաջարկում ենք արտաքին գնահատման ընթացակարգերի հաստատումը վերապահել ոչ թե Պալատի խորհրդին (18-րդ հոդվածի 2-րդ մասի 8-րդ կետ), այլ Պալատի ընդհանուր ժողովին: Բացի դրանից պարզ չէ թե կոնկրետ ում միջոցով պետք է իրականցվի նշված գնահատման աշխատանքները:  

	

Ընդունվել է: 
Նախագիծը խմբագրվել է: 
Միաժամանակ, արտաքին գնահատման ընթացակարգերը ՀՎԽ-ի հետ համաձայնեցնելու լրացուցիչ պահանջ է սահմանվել: 

Արտաքին գնահատման աշխատանքները իրականացվելու են մասնագիտացված կառույցի կողմից:

	
	
	«Հասարակական կազմակերպությունների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ հայտնում ենք, որ ներկայացված նախագծի ընդունումը համարում ենք ոչ նպատակահարմար, քանի որ գործող նորմը հնարավորություն է տալիս վերահսկելի դարձնել հանրային միջոցների օգտագործումը Հասարակական կազմակերպությունների կողմից: Եթե նախագծի նպատակը պարտադիր աուդիտի ենթակա կազմակերպությունների շրջանակի կրճատումն է, ապա առաջարկում ենք ավելացնել գործող 5 մլն շեմը:

	Ընդունվել է: 
Նախագիծը խմբագրվել է: 


	3.
	ՀՀ կենտրոնական բանկ
	«Հաշվապահական հաշվառման մասին» ՀՀ օրենքի նախագծի վերաբերյալ

1. Օրենքի նախագծի բովանդակությունից բխում է, որ հրապարակվող ֆինանսական հաշվետվություններ ներկայացնող կազմակերպություններում գլխավոր հաշվապահ կարող են աշխատել Պալատի անդամ հանդիսացող և Պալատի կողմից տրված որակավորման վկայական ունեցող փորձագետ հաշվապահները և աուդիտորները: Իսկ հրապարակվող ֆինանսական հաշվետվություններ ներկայացնող կազմակերպություններ են համարվում նաև բանկերը և ՀՀ կենտրոնական բանկի կարգավորման ոլորտում գտնվող այլ ֆինանսական կազմակերպությունները:   

Բանկերի և ՀՀ կենտրոնական բանկի կողմից վերահսկվող այլ կազմակերպությունների գլխավոր հաշվապահի որակավորման գործընթացը տարիներ շարունակ և ներկայումս կարգավորվում է ՀՀ կենտրոնական բանկի կողմից՝ այդ կազմակերպությունների գործունեությունը կարգավորող օրենսդրական ակտերի համաձայն: Այդ գործընթացները, հանդիսանալով գլխավոր հաշվապահների գրանցման գործընթացի մի մասը,  մշակվել են՝ հաշվի առնելով համապատասխան կազմակերպությունների առանձնահատկությունները և այդ կազմակերպությունների գլխավոր հաշվապահների որակավորման միջազգային լավագույն փորձը:    

Ելնելով վերոգրյալից և հաշվի առնելով ՀՀ կենտրոնական բանկի կողմից վերահսկվող սուբյեկտների առանձնահատկությունը, դրանց հաշվապահների որակավորման գործընթացում ՀՀ կենտրոնական բանկի անկախությունը, անհրաժեշտ ենք համարում, որպեսզի պահպանվի նշված կազմակերպությունների գլխավոր հաշվապահների որակավորման ներկայումս գործող համակարգը, և բանկերի, վարկային կազմակերպությունների, վճարահաշվարկային կազմակերպությունների, ներդրումային ընկերության, ներդրումային ֆոնդի կառավարչի, ապահովագրական ընկերության, վերաապահովագրական ընկերության և ապահովագրական բրոքերի գլխավոր հաշվապահների որակավորումն իրականացվի ՀՀ կենտրոնական բանկի կամ ՀՀ կենտրոնական բանկի կողմից սահմանված պայմաններին բավարարող կազմակերպությունների կողմից:
	Ընդունվել է: 
Նախագիծը խմբագրվել է: 


	
	
	2. Առաջարկում ենք «Հաշվապահական հաշվառման մասին» ՀՀ օրենքի նախագծի 2-րդ հոդվածի 2-րդ մասը լրացնել հետևյալ բովանդակությամբ 3-րդ կետով.

«3) Արժույթի միջազգային հիմնադրամի, Եվրոպական կենտրոնական բանկի, Եվրոպական ներդրումային բանկի, այլ միջազգային կազմակերպությունների վրա, որոնց անդամակցում է Հայաստանի Հանրապետությունը.

4) Ներդրումային ֆոնդերի վրա:»:

Նշված բացառության սահմանման հիմնավորումն այն է, որ 3-րդ կետում նշված կազմակերպությունները Հայաստանի Հանրապետությունում արժեղթեր թողարկելիս հաշվետվություններ են կազմում և հրապարակում «Հաշվապահական հաշվառման մասին» ՀՀ օրենքով սահմանված իրավական ակտերից տարբեր, սակայն միջազգայնորեն ճանաչված և արժեթղթերի շուկայում ներդրողների իրազեկ որոշումների կայացման համար ամբողջական ֆինանսական ինֆորմացիա ապահովող հաշվապահական հաշվառման սկզբունքներով: Հետևաբար` նախագծով սահմանված հաշվապահական հաշվառումը կարգավորող իրավական ակտերի ցանկը խոչընդոտ է հանդիսանում նման կայուն և վստահելի միջազգային կազմակերպությունների՝ ՀՀ արժեթղթերի շուկա ներգրավման համար:

Հրապարակային ներդրումային ֆոնդերի կառավարիչն իր կողմից կառավարվող ֆոնդերի վերաբերյալ հրապարակվող ֆինանսական հաշվետվությունները կազմում և ներկայացնում է Կենտրոնական բանկի կողմից ընդունելի և միջազգային պրակտիկայում նման ֆոնդերի համար ընդունված սկզբունքներին համապատասխան՝ համաձայն «Ներդրումային ֆոնդերի մասին» ՀՀ օրենքի 92-րդ հոդվածի համաձայն: Հտեևաբար՝ հրապարակային ներդրումային ֆոնդերի վրա սույն օրենքը տարածելը կհակասի «Ներդրումային ֆոնդերի մասին» ՀՀ օրենքին:
	Ընդունվել է: 
Նախագիծը խմբագրվել է: 


	
	
	3. Առաջարկում ենք «Հաշվապահական հաշվառման մասին» ՀՀ օրենքի նախագծի 3-րդ հոդվածում ապահովագրական բրոքերային կազմակերպություններին ևս ներառել հանրային հաշվետվողականություն ունեցող ընկերությունների կազմում, քանի որ նրանք իրականացնում են “Ապահովագրության և ապահովագրական գործունեության մասին” ՀՀ Օրենքի 3-րդ հոդվածի 12-րդ կետով նախատեսված գործունեություն, իսկ ներդրումային ֆոնդերին հանել այդ կազմից, քանի որ ներդրումային ֆոնդի կառավարիչն իր կողմից կառավարվող ֆոնդերի վերաբերյալ հրապարակվող ֆինանսական հաշվետվությունները կազմում և հրապարակում է համաձայն «Ներդրումային ֆոնդերի մասին» ՀՀ օրենքի:
	Ընդունվել է: 
Նախագիծը խմբագրվել է: 


	
	
	4. Առաջարկում ենք «Հաշվապահական հաշվառման մասին» ՀՀ օրենքի նախագծի 3-րդ հոդվածում հանրային հաշվետվողականություն ունեցող կազմակերպությունների  1-ին պարբերությունը շարադրել հետևյալ կերպ.

«ա. որը «Արժեթղթերի շուկայի մասին» ՀՀ օրենքի համաձայն հանդիսանում է թողարկող և որի վրա տարածվում են ազդագրի (առևտրի ազդագրի) կամ շահագրգիռ ներդրողներին հասանելի փաստաթղթի հրապարակման, և/կամ տեղեկատվության պարբերական բացահայտման «Արժեթղթերի շուկայի մասին» ՀՀ օրենքով սահմանված պահանջները:»:

Նշված բացառության սահմանման հիմնավորումն այն է, որ «Արժեթղթերի շուկայի մասին» ՀՀ օրենքով առկա են բացառություններ, երբ չի պահանջվում հանրային հաշվետվողականություն, այն է՝ ազդագրի (առևտրի ազդագրի) և/կամ հաշվետվությունների հրապարակման  միջոցով տեղեկատվության բացահայտում: Ուստի կարիք չկա նմանատիպ կազմակերպությունների համար  լրացուցիչ բեռ ավելացնել:   

	Չի ընդունվել:
Հանրային հաշվետվողականություն ունեցող կազմակերպությունների սահմանումը համապատասխանում է նմանատիպ կազմակերպությունների համար միջազգային պրակտիկայում կիրառելի սահմանմանը, մասնավորապես «Փոքր և միջին կազմակերպությունների ՖՀՄՍ»-ում ներկայացված սահմանմանը:  


	
	
	5. «Հաշվապահական հաշվառման մասին» ՀՀ օրենքի նախագծի 3-րդ հոդվածի հիմնական հասկացություններից առաջարկում ենք հանել «ֆինանսական հաշվետվություններ» հասկացությունը կամ հղում տալ ՖՀՄՍ-ներին: 


	Չի ընդունվել:
Ոչ բոլոր կազմակերպությունների համար է պարտադիր ՖՀՄՍ-ների կիրառումը, հետևաբար սահմանման ներկայացումը նպատակահարմար է:

	
	
	6. Համաձայն «Հաշվապահական հաշվառման մասին» ՀՀ օրենքի նախագծի 6-րդ հոդվածի հաշվապահական հաշվառման կարգավորման նկատմամբ  հանրային վերահսկողության գործառույթներ իրականացնող մարմինը Հանրային վերահսկողության խորհուրդն է: Միևնույն ժամանակ նույն օրենքի նախագծի 5-րդ հոդվածի համաձայն ֆինանսական կազմակերպությունների համար կարգավորման գործառույթներ իրականացնող մարմինը Հայաստանի Հանրապետության կենտրոնական բանկն է: Առաջարկում ենք հստակեցնել, որ օրենքի նախագծի 6-րդ հոդվածով Հանրային վերահսկողության խորհուրդը ստանում է իրավասություն վերահսկողություն իրականացնել Պալատի, այլ ոչ թե ՀՀ կենտրոնական բանկի նկատմամբ:
	Ընդունվել է:

Նախագիծը խմբագրվել է:  

	
	
	7. «Հաշվապահական հաշվառման մասին» ՀՀ օրենքի նախագծի 7-րդ հոդվածում առաջարկում ենք ավելացնել, որ հանրային հաշվետվողականություն ունեցող կազմակերպությունների հաշվապահա​կան հաշվառումը կարգավորող իրավական ակտերը ներառում են նաև կարգավորող գործառույթ իրականացնող մարմնի կողմից ընդունած իրավական ակտերը:
	Չի ընդունվել:
Կարծում ենք նախագծով հստակ սահմանված է  իրավական ակտերի ցանկը:

	
	
	8. «Հաշվապահական հաշվառման մասին» ՀՀ օրենքի նախագծի 8-րդ հոդվածի 2-րդ մասի համաձայն Պալատն իրականացնում է ՖՀՄՍ-ների հայերեն թարգմանությունը փոփոխությունների կամ լրացումների հրապարակումից հետո մեկ տարվա ընթացքում: Առաջարկում ենք հստակեցնել, որ ֆինանսական կազմակերպությունների դեպքում ՖՀՄՍ-ները, դրանցում փոփոխությունները և լրացումները ուժի մեջ են մտնում IASB կողմից սահմանված ժամկետներում՝ անկախ Պալատի կողմից վերջիններս հայերերն թարգմանելու հանգամանքից:
	Չի ընդունվել:
Կարծում ենք նշված պահանջը կարող է սահմանվել Կենտրոնական բանկի կողմից՝ ներքին իրավական ակտով:


	
	
	9. «Հաշվապահական հաշվառման մասին» ՀՀ օրենքի նախագծի 10-րդ հոդվածի 2-րդ մասում օգտագործվում է «լուծարվող կազմակերպության անվճարունակության կառավարիչ» արտահայտությունը: Նշենք, որ ֆինանսական կազմակերպությունների լուծարման դեպքում դատարանի կողմից նշանակվում է լուծարային կառավարիչ, իսկ անվճարունակության դեպքում ՀՀ կենտրոնական բանկի կողմից նշանակվում է ժամանակավոր ադմինիստրացիայի ղեկավար: Հետևաբար` առաջարկում ենք վերաձևակերպել վերոնշյալ արտահայտությունը:
	Չի ընդունվել:
Նախագծի 8-րդ հոդվածի 2-րդ մասի համաձայն՝ կազմակերպության ղեկավարություն է համարվում գործադիր մարմնի ղեկավարը, լուծարվող կազմակերպության անվճարունակության կառավարիչը, արտաքին կառավարիչը, անհատ լուծարողը, լուծարային հանձնաժողովի նախագահը, ինչպես նաև կազմակերպության կանոնադրությամբ կամ ներքին իրավական ակտերով կամ այլ իրավական ակտերով նախատեսված այլ մարմիններ և անձինք:

	
	
	10. «Հաշվապահական հաշվառման մասին» ՀՀ օրենքի նախագծի 10-րդ հոդվածի 4-րդ մասի համաձայն հաշվապահական հաշվառման քաղաքականությունը սահմանվում է կազմակերպության գործադիր մարմնի ղեկավարի կողմից: Սա հակասում է «Բանկերի և բանկային գործունեության մասին» ՀՀ օրենքի 216-րդ հոդվածին, «Ապահովագրության և ապահովագրական գործունեության մասին» ՀՀ օրենքի 29-րդ հոդվածին, քանի որ վերջիններիս համաձայն հաշվապահական հաշվառման քաղաքականության սահմանումը գտնվում է բանկի և ապահովագրական ընկերության խորհրդի իրավասության շրջանակներում:
	Չի ընդունվել:
Կազմակերպության ղեկավարը uահմանում է կազմակեր​պության հաշվապահական հաշվառման քաղաքականութ​յունը, եթե այդ իրավասութ​յունը կանոնադրությամբ վերապահված չէ կառավար​ման այլ մարմնին:

Կարծում ենք, հակասություն չկա:

	
	
	11. «Հաշվապահական հաշվառման մասին» ՀՀ օրենքի նախագծի 17-րդ հոդվածի 1-ին մասի համաձայն սկզբնական հաշվառման փաստաթղթերում, գրանցամատյաններում և ներքին օգտագործման համար պատրաստված հաշվետվություններում պարունակվող տեղեկատվությունը համարվում է առևտրային գաղտնիք: Նշենք, որ վերոնշյալ փաստաթղթերում ներառվող տեղեկատվությունը կարող է լինել նաև բանկային, ապահովագրական, կենսաթոշակային կամ ծառայողական գաղտնիք, և հետևաբար վերջիններիս հետ կապված հարաբերությունները կարգավորվում են «Բանկային գաղտնիքի մասին», «Ապահովագրության և ապահովագրական գործունեության մասին», «Կուտակային կենսաթոշակների մասին, «Արժեթղթերի շուկայի մասին» եւ «Պետական եւ ծառայողական գաղտնիքի մասին ՀՀ օրենքների համաձայն:
	Ընդունվել է ի գիտություն:

	
	
	12. «Հաշվապահական հաշվառման մասին» ՀՀ օրենքի նախագծի 20-րդ հոդվածի 2-րդ մասի համաձայն որակավորման քննությունների կազմակերպման և անցկացման հետ կապված ծախսերը փոխհատուցելու նպատակով Պալատը գանձում է վճար: Առաջարկում ենք հստակեցնել, թե վճարը ումից է գանձվելու, ինչպես նաև սահմանել գանձվող վճարի առավելագույն շեմը: Նույն խնդիրն առկա է նաև «Աուդիտորական գործունեության մասին» ՀՀ օրենքի նախագծի 29-րդ հոդվածի 2-րդ մասում:
	Ընդունվել է մասնակի:
Հստակեցվել է, որ վճարը գանձվում է դիմորդից: Միաժամանակ, Վճարի չափը սահմանում է մասնագիտացված կառույցը՝ համաձայնեցնելով Հանրային վերահսկողության խորհրդի հետ։ Հաշվի առնելով, որ որակավորման քննությունների կազմակերպման և անցկացման հետ կապված ծախսերը փոխհատուցելու նպատակով է գանձվելու, հետևաբար այն պետք է սահմանվի որոշակի հաշվարկի հիման վրա: Այդ իսկ պատճառով Օրենքով առավելագույն շեմի սահմանումը գտնում ենք ոչ նպատակահարմար:  


	
	
	13. Առաջարկում ենք «Հաշվապահական հաշվառման մասին» ՀՀ օրենքի նախագծի 26-րդ հոդվածի 3-րդ մասում սահմանել, որ միջանկյալ ֆինանսական հաշվետվությունները կազմվում են Ֆինանսական հաշվետվությունների միջազգային ստանդարտների համաձայն
	Չի ընդունվել:
Տարեկան կամ միջանկյալ ֆինանսական հաշվետվությունների կազմմանը ներկայացվող պահանջները արտացոլված են 23-րդ հոդվածում: Բացի այդ, Ֆինանսական հաշվետվությունների միջազգային ստանդարտներից բացի կարող են կիրառվել հաշվետվությունների պատրաստման այլ հիմունքներ:


	
	
	14. «Հաշվապահական հաշվառման մասին» ՀՀ օրենքի նախագծի 27-րդ հոդվածի 2-րդ մասում հստակեցվում է, թե որն է համարվում հաշվետվությունները փոստի միջոցով ներկայացնելու օր առանց նշելու, թե որ դեպքում են հաշվետվությունները ներկայցվում կամ որ դեպքում հաշվետվությունները կարող են ներկայացվել փոստի միջոցով:
	Ընդունվել է:

Նախագիծը խմբագրվել է:

	
	
	15. «Հաշվապահական հաշվառման մասին» ՀՀ գործող օրենքի 5-րդ հոդվածի 3-րդ մասի համաձայն կազմակերպության հաշվապահական հաշվառումը վարվում է «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքի պահանջների պահպանմամբ: «Աուդիտորական գործունեության մասին» ՀՀ գործող օրենքի մի շարք հոդվածներում ևս հղում է տրվում «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքին: Անհասկանալի է օրենքի նախագծերից վերոնշյալ դրույթները հանելը: 
	Ընդունվել է:
Նախագիծը խմբագրվել է:

	
	
	«Աուդիտորական գործունեության մասին» օրենքի նախագծի վերաբերյալ
1. «Աուդիտորական գործունեության մասին» օրենքի նախագծի 11-րդ հոդվածի 4-րդ մասով սահմանված է, որ աուդիտորական ծառայությունները պետք է իրականացվեն առնվազն մեկ աուդիտորի կողմից։ Առաջարկում ենք վերաշարադրել այդ դրույթը՝ հստակեցնելով, որ աուդիտորական ծառայությունը պետք է իրականացվի մեկից ավել անձանց կողմից՝ որոնցից առնվազն մեկը պետք է հանդիսանա աուդիտոր:
	Չի ընդունվել:
Որևէ հիմնավորում չկա աուդիտորական թիմում ներառվող անձանց նկատմամբ սահմանափակումներ կամ նվազագույն թվաքանակ սահմանելու:

	
	
	2. «Աուդիտորական գործունեության մասին» ՀՀ օրենքի նախագծի 24-րդ հոդվածի 2-րդ մասի 5-րդ ենթակետում «առևտրային կամ բանկային գաղտնիք կազմող տեղեկությունների գաղտնիության պահպանումը» արտահայտությունը փոխարինել «առևտրային, բանկային, ապահովագրական կամ կենսաթոշակային գաղտնիք կազմող տեղեկությունների գաղտնիության պահպանումը» արտահայտությամբ:
	Ընդունվել է:

Նախագիծը խմբագրվել է:

	
	
	3. Առաջարկում ենք սահմանել «Աուդիտորական գործունեության մասին» ՀՀ օրենքի նախագծի 26-րդ հոդվածով նախատեսված ապահովագրության նվազագույն ապահովագրական գումարի չափը: Վերջինս որոշելու համար կարծում ենք անհրաժեշտ են քննարկումներ ապահովագրական ընկերությունների հետ՝ ապահովագրության մոտավոր գինը և դրա ազդեցությունը աուդիտորական ծառայությունների գնի վրա հասկանալու համար:
	Ընդունվել է:

Նախագիծը խմբագրվել է և նշված հոդվածը հանվել է նախագծից՝ հետագայում քննարկելու և օրենքով հիմնավորված կարգավորումներ սահմանելու նպատակով:

	
	
	4. «Աուդիտորական գործունեության մասին» ՀՀ օրենքի նախագծի 26-րդ հոդվածի 2-րդ մասի 1-ին ենթակետի համաձայն աուդիտի ենթարկվող անձը պարտավոր է աուդիտորների բանավոր և գրավոր հարցումներին տալ բանավոր կամ գրավոր պարզաբանումներ: Գործնականում հնարավոր են դեպքեր, երբ աուդիտորի կողմից գրավոր հարցումներ իրականացվեն աուդիտի ենթարկվող անձին՝ նպատակ ունենալով ստանալ գրավոր պարզաբանումներ, այնինչ գրվածից կարելի է ենթադրել, որ աուդիտի ենթարկվող անձը ինքնուրույն պետք է որոշի աուդիտին գրավոր կամ բանավոր պարզաբանում տալ: Առաջարկում ենք կետը խմբագրել այնպես, որ արդյունքում չստացվի, որ աուդիտի ենթարկվող անձը կարող է իր նախապատվությամբ աուդիտորին պատասխանել բանավոր կամ գրավոր:
	Ընդունվել է:

Նախագիծը խմբագրվել է:

	
	
	5. Առաջարկում ենք «Աուդիտորական գործունեության մասին» ՀՀ օրենքի նախագծի 26-րդ հոդվածի 2-րդ մասում սահմանել, որ աուդիտի ենթարկվող անձը պարտավոր է կրել Աուդիտի միջազգային ստանդարտներով սահմանված պարտականություններ:
	Չի ընդունվել:
Առաջարկի բովանդակությունն անհասկանալի է, մասնավորապես, թե ինչ պարտականությունների մասին է խոսքը:

	
	
	6. Առաջարկում ենք «Աուդիտորական գործունեության մասին» ՀՀ օրենքի նախագծի 28-րդ հոդվածի 2-րդ մասի 3-րդ ենթակետում ավելացնել, որ վկայական ստանալու համար դիմում ներկայացնելու պահին դիմողը պետք է ունենա աուդիտորական ծառայության իրականացման կամ հաշվապահական հաշվառման վարման և ֆինանսական հաշվետվությունների պատրաստման հետ կապված առնվազն երեք տարվա աշխատանքային փորձ:
	Ընդունվել է:

Նախագիծը խմբագրվել է:

	
	
	«Հաշվապահական հաշվառման և աուդիտորական գործունեության կարգավորման և հանրային վերահսկողության մասին» օրենքի նախագծի վերաբերյալ
1. «Հաշվապահական հաշվառման և աուդիտորական գործունեության կարգավորման և հանրային վերահսկողության մասին» օրենքի նախագծի 9-րդ հոդվածի 2-րդ կետի 10-րդ մասով սահմանված է, որ պալատը հսկողություն է իրականացնում աուդիտորական կազմակերպությունների և աուդիտորների կողմից օրենքների պահանջների պահպանման նկատմամբ: Նույն օրենքի 39-րդ հոդվածի 2-րդ կետի 7-րդ մասով սահմանված է, որ Հանրային վերահսկողության խորհուրդը անհրաժեշտության դեպքում հսկողություն է իրականացնում աուդիտորական կազմակերպությունների կողմից օրենքների պահանջների պահպանման նկատմամբ: Կարծում ենք, որ պետք է հստակ սահմանվեն այն դեպքերը, թե որ մարմինը պետք է իրականացնի հսկողություն աուդիտորական կազմակերպությունների նկատմամբ: Կամ էլ առաջարկում ենք հսկողության գործառույթները տրամադրել միայն Պալատին, որի գործունեության վերահսկողությունը իրականացվում է Հանրային վերահսկողության խորհուրդը:
	Չի ընդունվել:

Աուդիտորական կազմակերպությունների և աուդիտորների կողմից մատուցվող աուդիտորական ծառայության որակի հսկողության պահանջների պահպանման արտաքին գնահատման ապահովումը Հանրային վերահսկողության խորհուրդի խնդիրներից է: Նշված գործառույթն ըստ էության իրականացվելու է մասնագիտացված կառույցների կողմից՝ իրենց անդամների նկատմամբ, սակայն ՀՎԽ-ը իրավունք կունենա, անհրաժեշտության դեպքում անմիջականորեն իրականացնելու ստուգումներ աուդիտորական կազմակերպություններում:  

	
	
	2. Հաշվապահական հաշվառման և աուդիտորական գործունեության կարգավորման և հանրային վերահսկողության մասին» օրենքի նախագծի Գլուխ 5-ը կարգավորում է Պալատի անդամների գործունեության գնահատման և պատասխանատվության միջոցների կիրառման ոլորտը: Առաջարկում ենք նախատեսել դրույթ, որով կապահովվի վերոնշյալ գնահատման արդյունքների (1-5 գնահատականների) և կիրառված պատժամիջոցների հրապարակայնությունը:
	Չի ընդունվել:
Կարծում ենք խնդիրը կարգավորված է Նախագծի 29-րդ հոդվածի 3-րդ մասում,  համաձայն որի՝ պատասխանատվության միջոցներ կիրառելու վերաբերյալ մասնագիտացված կառույցի որոշումները ենթակա են հրապարակման մասնագիտացված կառույցի պաշտոնական կայքում՝ որոշումն ուժի մեջ մտնելուց հետո 7 աշխատանքային օրվա ընթացքում։

	4.
	ՀՀ արդարադատության նախարարություն
	«Հաշվապահական հաշվառման մասին» Հայաստանի Հանրապետության օրենքի նախագծի վերաբերյալ
1. Նախագծի 3-րդ հոդվածի 1-ին մասի 1-ին կետով սահմանվող հաշվապահական հաշվառման հասկացության մեջ օգտագործվող «այլ դեպքեր և իրադարձություններ» ձևակերպումն ունի պարզաբանման կարիք, քանի որ պարզ չէ` ինչ դեպքերի և իրադարձությունների մասին է խոսքը:
	Չի ընդունվել: 
Հաշվապահական հաշվառման սահմանումը կրում է ընդհանուրական բնույթ և բխում է Ֆինանսական Հաշվետվությունների Միջազգային Ստանդարտներից:

	
	
	2.Նախագծի 14-րդ հոդվածի 1-ին մասի համաձայն` սկզբնական հաշվառման փաստաթղթերը պետք է ունենան գործառնությունները, այլ դեպքերը և իրադարձությունները նույնականացնող անհրաժեշտ վավերապայմաններ: Իրավական որոշակիություն ապահովելու անհրաժեշտությունից ելնելով` գտնում ենք, որ Նախագծում անհրաժեշտ է հստակ սահմանել անհրաժեշտ վավերապայմանները:
	Չի ընդունվել: 
Կարծում ենք բարձրացված հարցի լուծումը ներառված է նախագծի 12-րդ հոդվածի 2-րդ մասում, որտեղ հստակ սահմանված են սկզբնական հաշվառման փաստաթղթերի պարտադիր վավերապայմանները:  Միաժամանակ, անհրաժեշտության դեպքում տնտեսավարող սուբյեկտները սահմանված պարտադիր վավերապայմաններից բացի կարող են ավելացնել լրացուցիչ վավերապայմաններ՝ կախված գործառնության բնույթից, առանձնահատկություններից և տվյալների մշակման համակարգից:

	
	
	«Աուդիտորական գործունեության մասին» Հայաստանի Հանրապետության օրենքի նախագծի վերաբերյալ

1. Նախագծի 13-րդ հոդվածի 1-ին մասում օգտագործվող «բոլոր էական առումներով» ձևակերպումն ունի հստակեցման կարիք, քանի որ վերջինս ունի գնահատողական բնույթ, և պարզ չէ, թե որ դեպքում ֆինանսական հաշվետվությունները կարող են համարվել հաշվապահական հաշվառումը կարգավորող իրավական ակտերին ոչ համապատասխան կազմված: 
	Չի ընդունվել: 
Աուդիտորական դիտարկման սահմանումը համապատասխանում է Աուդիտի Միջազգային Ստանդարտներում ներկայացված սահմանմանը:

	
	
	«Հաշվապահական հաշվառման և աուդիտորական գործունեության կարգավորման և հանրային վերահսկողության մասին» Հայաստանի Հանրապետության օրենքի նախագծի վերաբերյալ

1. Նախագծի 11-րդ հոդվածի 6-րդ մասի 2-րդ կետի համաձայն` Պալատի կողմից դիմորդ կազմակերպության Պալատին անդամակցության վերաբերյալ մերժման որոշում կայացնելու համար հիմք է հանդիսանում սահմանված պահանջներին չբավարարող փաստաթղթերի ներկայացումը կամ պահանջվող փաստաթղթերի ոչ ամբողջական ներկայացումը: Գտնում ենք, որ փաստաթղթերի ոչ ամբողջական ներկայացումը անդամակցության մերժման հիմք նպատակահարմար է սահմանել միայն դիմորդ կազմակերպությանը դրանք շտկելու հնարավորություն տալուց հետո կրկին ոչ ամբողջական ներկայացնելու դեպքում: Նույն առաջարկությունը վերաբերում է նաև Նախագծի 13-րդ հոդվածի 6-րդ մասով նախատեսված կարգավորմանը:


	Ընդունվել է: 
Նախագիծը խմբագրվել է:

	
	
	2. Նախագծի 11-րդ հոդվածի 2-րդ մասի 3-րդ կետում «գրանցման վկայականը» բառերից հետո անհրաժեշտ է լրացնել «գրանցման համարը» բառերը` համաձայն` «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի դրույթների:


	Ընդունվել է: 
Նախագիծը խմբագրվել է:

	
	
	3. Նախագծի 24-րդ հոդվածի 2-րդ մասի 4-րդ կետի համաձայն` աուդիտորական կազմակերպությունը պարտավոր է Պալատի անդամ չհանդիսանալու դեպքում հրաժարվել աուդիտորական ծառայություններ իրականացնելուց: Մինչդեռ, Նախագծի կարգավորումներից բխում է, որ բոլոր աուդիտորական կազմակերպությունները պարտադիր պետք է անդամակցեն Պալատին, հետևաբար, Պալատին չանդամակցող ցանկացած կազմակերպություն ինքնըստինքյան չի կարող է մատուցել աուդիտորական ծառայություններ:
	Ընդունվել է: 
Նախագիծը խմբագրվել է:

	
	
	4. Նախագծի 28-րդ հոդվածի 4-րդ մասի համաձայն` Պալատը մինչև յուրաքանչյուր տարվա հունիսի 30-ը Պալատի խորհրդի կողմից հաստատված նախորդ տարվա տարեկան գործունեության հաշվետվությունը ներկայացնում է Հանրային վերահսկողության խորհրդին: Նախագծի 39-րդ հոդվածի 2-րդ մասի 8-րդ կետի համաձայն` Հանրային վերահսկողության խորհուրդը օրենքի համաձայն իրականացնում է վերահսկողություն Պալատի գործունեության նկատմամբ: Այնուհետև, «Պալատի գործունեության կարգավորումը ու նրա նկատմամբ վերահսկողությունը» վերտառությամբ 7-րդ գլխում սահմանվում է, որ Խորհուրդն իրավունք ունի իր որոշմամբ առաջարկել Պալատին ընդունել որոշակի որոշում կամ ձեռնարկել այլ գործողություն, իսկ նույն հոդվածի 2-րդ մասի համաձայն` Խորհրդի որոշմամբ արված առաջարկությունը դրանում սահմանված խելամիտ ժամկետում չկատարելը կարող է հիմք հանդիսանալ Պալատի տարեկան գործունեության մասին հաշվետվությունը չհաստատելու համար: Գտնում ենք, որ Պալատի գործունեության նկատմամբ նման վերահսկողությունը չի բխում Պալատի` Նախագծի 6-րդ հոդվածում ամրագրված ինքնակարգավորման, անկախության և ինքնակառավարման սկզբունքներից:
	Ընդունվել է: 
Նախագծում ամրագրված ինքնակարգավորման սկզբունքը հանվել է:

	
	
	5. Նախագծի 40-րդ հոդվածի 1-ին մասի 1-ին և 2-րդ կետերում «առնվազն մեկը ներկայացնում է հաշվապահական հաշվառում կամ աուդիտ մասնագիտությունը» և «որոնցից մեկը ներկայացնում է բանկային համակարգը, իսկ մյուսը` արժեթղթերի շուկան» ձևակերպումներն ունեն խմբագրման կարիք, քանի որ նշված կետերում խոսքը համապատասխանաբար պետք է գնա հաշվապահի կամ աուդիտորի և բանկային համակարգի ու արժեթղթերի շուկայի ներկայացուցիչների մասին:
	Ընդունվել է: 
Նախագիծը խմբագրվել է:

	
	
	6. Նախագծի 40-րդ հոդվածի 5-րդ մասի 1-ին կետի համաձայն` ՀՀ ֆինանսների նախարարը Հանրային խորհրդի եզրակացության հիման վրա կարող է վաղաժամկետ դադարեցնել Հանրային վերահսկողության խորհրդի անդամի լիազորությունները, եթե վերջինս թերացել է իր պաշտոնական պարտականությունները կատարելիս: Գտնում ենք, որ խորհրդի անդամի լիազորությունների վաղաժամկետ դադարեցման նշված հիմքն ունի հստակեցման կարիք, քանի որ պարզ չէ, թե ինչ չափանիշներով է որոշվելու պաշտոնեական պարտականությունների թերացման հանգամանքը:


	Չի ընդունվել: 
Հանրային վերահսկողության խորհրդի անդամի պարտականությունների թերացման հետ կապված հարցերը նախատեսվում է կանոնակարգել Հանրային վերահսկողության խորհրդի աշխատակարգով:

	
	
	7. Նախագծի 50-րդ հոդվածի 6-րդ մասով նախատեսվում է, որ օրենքով նախատեսված գործառույթներն իրականացնելու համար ՀՀ կառավարությունը Պալատին անժամկետ օգտագործման իրավունքով տրամադրում է համապատասխան մակերեսով տարածք: Հարկ է նշել, որ Նախագծի 30-րդ հոդվածի բովանդակությունից բխում է, որ Պալատն ունի սեփական ֆինանսավորման աղբյուրները, հետևաբար, գտնում ենք, որ համապատասխան տարածքով ապահովումը ևս պետք է իրականացվի Պալատի սեփական բյուջեի միջոցների հաշվին:
	Ընդունվել է: 
Նախագիծը խմբագրվել է:

	
	
	8. Նախագծի 9-րդ հոդվածի 3-րդ, 6-րդ մասերում, 39-րդ հոդվածի 2-րդ մասի 5-րդ կետում վկայակոչված կետերի, ինչպես նաև 48-րդ հոդվածի մասերի կետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածի պահանջներին:
	Ընդունվել է: 
Նախագիծը խմբագրվել է:

	
	
	9. Նախագծի 51-րդ հոդվածում «հրապարակմանը հաջորդող տասներորդ օրվանից» բառերն անհրաժեշտ է փոխարինել «հրապարակման օրվան հաջորդող տասներորդ օրը» բառերով` նկատի ունենալով «Նորմատիվ իրավական ակտերի մասին» ՀՀ օրենքի 23-րդ հոդվածի դրույթները:
	Ընդունվել է: 
Նախագիծը խմբագրվել է:

	
	
	10. Նախագծերի ամբողջ տեքստում «առավելապես ծանր հանցագործություններ» և «վճիռը, որով որպես պատիժ նախատեսվում է...» ձևակերպումները համապատասխանաբար, անհրաժեշտ է փոխարինել «առանձնապես ծանր հանցագործություններ» և «դատավճիռը, որով որպես պատիժ նախատեսվում է...» ձևակերպումներով` նկատի ունենալով ՀՀ քրեական և քրեական դատավարության օրենսգրքերի դրույթները:
	Ընդունվել է: 
Նախագիծը խմբագրվել է:

	
	
	11. Հաշվի առնելով «Նորմատիվ իրավական ակտերի մասին» Հայաստանի Հանրապետության օրենքի 3-րդ հոդվածի պահանջները և Հայաստանի Հանրապետության կառավարության 2010 թվականի մարտի 25-ի «Հանրային քննարկումների կազմակերպման և իրականացման կարգը հաստատելու մասին» N 296-Ն որոշմամբ սահմանված դրույթները` նախագծերն անհրաժեշտ է տեղադրել իրավական ակտերի նախագծերի հրապարակման միասնական կայքում` հանրային քննարկում իրականացնելու նպատակով, իսկ դրանց վերաբերյալ ներկայացված բոլոր բովանդակային առաջարկությունները` ներառել նախագծերի ամփոփաթերթում:
	Ընդունվել է: 
Նախագիծը տեղադրվել է իրավական ակտերի նախագծերի հրապարակման միասնական կայքում և սահմանված ժամկետում քննարկվել է:


